100.  héraðsþing HSK haldið í Þingborg 31. mars 2022
Tillögur frá stjórn HSK:

Tillaga nr 1.  

Hestamannafélag Uppsveitanna
100. héraðsþing Héraðssambandsins Skarphéðins, haldið í Þingborg 31. mars 2022, samþykkir að veita Hestamannafélaginu Jökli aðild að Héraðssambandinu Skarphéðni. Félagið var stofnað 1. júlí 2021.
Greinargerð:

HSK hefur þegar veitt félaginu bráðabirgðaaðild að sambandinu.  

Tillaga nr. 2
Þakkir til héraðsnefnda og sveitarfélaga 

100. héraðsþing Héraðssambandsins Skarphéðins, haldið í Þingborg 31. mars 2022, þakkar sveitarstjórnum og héraðsnefndum á sambandssvæði HSK fyrir mikilvægan stuðning á árinu. 
 

Tillaga nr. 3
Unglingalandsmót UMFÍ

100. héraðsþing Héraðssambandsins Skarphéðins, haldið í Þingborg 31. mars 2022, hvetur aðildarfélög HSK til virkrar þátttöku á 23. Unglingalandsmóti UMFÍ  á Selfossi 29. – 31. júlí 2022. Stjórn HSK er falið að skipa fimm manna Unglingalandsmótsnefnd sem  vinnur að skipulagningu þátttöku keppenda af sambandssvæðinu, ásamt félögum sambandsins.

 

Tillaga nr. 4
Hvatning til sjálfboðaliða og ráðstöfun á hugsanlegum hagnaði ULM
100. héraðsþing Héraðssambandsins Skarphéðins, haldið í Þingborg 31. mars 2022, hvetur sjálfboðaliða til virkrar þátttöku við framkvæmd Unglingalandsmóts sem haldið verður á Selfossi 29. - 30. júlí 2022.
Þingið samþykkir að ráðstafa hugsanlegum hagnaði af framkvæmd Unglingalandsmótsins 2022 með eftirfarandi hætti: 

5 % renni í Verkefnasjóð HSK

5 % renni til HSK

90 % renni til aðildarfélaga HSK í réttu hlutfalli við vinnuframlag félagsmanna við undirbúning og framkvæmd mótsins.

Tillaga nr. 5

Mótahald um verslunarmannahelgina

100. héraðsþing Héraðssambandsins Skarphéðins, haldið í Þingborg 31. mars 2022, samþykkir að beina þeim tilmælum til aðildarfélaga HSK að standa ekki fyrir mótahaldi eða öðrum viðburðum helgina 29. – 31. júlí þegar Unglingalandsmót UMFÍ fer fram á Selfossi. Þannig stuðla félögin að góðri mætingu keppenda, sjálfboðaliða og gesta af sambandssvæðinu á mótið.

Tillaga nr. 6

Landsmót 50+ 

98. héraðsþing Héraðssambandsins Skarphéðins, haldið á Hvolsvelli 19. mars 2020, hvetur sunnlendinga til að mæta á 9. Landsmót UMFÍ 50+ sem haldið verður í Borgarnesi, 24. – 26. júní 2022.  Íþróttanefnd eldri félagsmanna hjá HSK er falið að sjá um yfirfararstjórn á mótinu og hvetja félagsmenn á sambandssvæðinu til þátttöku. 

 

 

Tillaga nr. 7
Íslensk getspá og Íslenskar getraunir

100. héraðsþing Héraðssambandsins Skarphéðins, haldið í Þingborg 31. mars 2022, hvetur aðildarfélögin til þess að standa vörð um starfsemi fyrirtækjanna Íslenskrar getspár og Íslenskar getraunir. Þingið hvetur jafnframt yfirvöld til þess að grípa tafarlaust til aðgerða varðandi ólöglega starfsemi veðmálafyrirtækja sem bjóða hana hér á landi.

Tillaga nr. 8
Breyting á fulltrúafjölda á héraðsþingi

100. héraðsþing Héraðssambandsins Skarphéðins, haldið í Þingborg 31. mars 2022, samþykkir að breyta lögum HSK um fulltrúafjölda á héraðsþingi. 7. grein laga HSK hljóði svo:
7. gr.

Héraðsþing skal háð fyrir lok mars ár hvert. Skal stjórnin boða til þess bréflega með minnst mánaðar fyrirvara. Síðara fundarboð með dagskrá og upplýsingum um tillögur og mál sem stjórn leggur fyrir héraðsþing skulu send til aðildarfélaga og sérráða með minnst viku fyrirvara. 

Hvert félag tilnefnir fulltrúa á héraðsþing þannig að fyrir 1 - 200 félagsmenn fær félag einn fulltrúa, frá 201 - 700 tvo fulltrúa, frá 701 - 1200 þrjá fulltrúa, 1200 – 1700 fjóra fulltrúa o.s.fr. Fulltrúafjöldi félaga miðast við félagatal síðastliðins starfsárs. Þá eiga  sérráð sambandsins rétt á að senda einn fulltrúa hvert.

Lögmætt er héraðsþing ef helmingur sambandsfélaganna sendir fulltrúa til þess. Stjórn er heimilt að krefjast þess að tillögur sem leggja á fram á héraðsþingi hafi borist stjórninni viku áður en þingið hefst og stjórn er skylt að tilkynna það í þingboði.

Eigi má fulltrúi á héraðsþingi fara með nema eitt atkvæði. Atkvæðisrétt á héraðsþingi hafa rétt kjörnir fulltrúar þeirra félaga, sem skuldlaus eru við sambandið þegar þingið fer fram.

Greinargerð:

Meðfylgjandi er yfirlit um fulltrúafjölda í dag og fjölda fulltrúa eftir breytingu laganna, miðað við að félagsmannafjöldi haldist óbreyttur.

Tillaga nr. 9
Skráning á almannaheillaskrá Skattsins 

100. héraðsþing Héraðssambandsins Skarphéðins, haldið í Þingborg 31. mars 2022, hvetur aðildarfélögin og deildir þeirra að sækja um skráningu á almannaheillaskrá Skattsins.
Greinargerð:

Ný lög um skattalega hvata til almannaheillastarfsemi tóku gildi í nóvember sl. Lögin fela í sér nýja heimild fyrir einstaklinga til að draga allt að 350 þúsund krónur á ári frá skattskyldum tekjum sínum utan atvinnurekstrar vegna framlaga til almannaheillastarfsemi. Auk þess er kveðið á um tvöföldun á hlutfalli sem atvinnurekstraraðilar mega draga frá skattskyldum tekjum vegna slíkra framlaga og fer það úr 0,75% í 1,5%.
Markmið breytinganna er að hvetja einstaklinga og fyrirtæki til að styðja við almannaheillastarfsemi milliliðalaust, auk þess að styrkja stöðu lögaðila sem starfa til almannaheilla.

Tillaga nr. 10
Skattur aðildarfélaga 

100. héraðsþing Héraðssambandsins Skarphéðins, haldið í Þingborg 31. mars 2022, samþykkir að skattur aðildarfélaga sambandsins verði 175 kr. á félaga 16 ára og eldri. 

Tillaga nr. 11
Fjárhagsáætlun HSK   

100. héraðsþing Héraðssambandsins Skarphéðins, haldið í Þingborg 31. mars 2022, samþykkir eftirfarandi fjárhagsáætlun HSK fyrir árið 2022: (exelskjal) 

